
	ÁFORM UM LAGASETNINGU
– sbr. samþykkt ríkisstjórnarinnar frá 24. febrúar 2023, 1.–4. gr.

	Málsheiti og nr.
	 Frumvarp til laga um breytingu á lögum um varnir gegn mengun hafs og stranda, nr. 33/2004 (leyfisveitingar vegna vísindarannsókna í hafi)
URN26010043

	Ráðuneyti /verkefnisstjóri
	 Umhverfis-, orku- og loftslagsráðuneyti
	Innleiðing EES-gerðar?
	☐ Já
☒ Nei

	Dags.
	 


	A. Úrlausnarefni

	Forsaga máls og tilefni.
Samkvæmt 1. mgr. 9. gr. laga nr. 41/1979 um landhelgi, aðlægt belti, efnahagslögsögu og landgrunn eru vísindalegar rannsóknir á þessum svæðum háðar samþykki íslenskra stjórnvalda. Utanríkisráðuneytið hefur verið leyfisveitandi hér á landi á grundvelli þess að upphaflega var fyrst og fremst um að ræða diplómatísk leyfi til ríkja og vegna þess að utanríkisráðuneytið fer með hafréttarmál. Í seinni tíð hafa einkaaðilar í auknum mæli sótt um leyfi til vísindarannsókna á grundvelli laganna vegna umhverfis- og loftslagsrannsókna rannsóknar tengt nýtingu á vindorku. Utanríkisráðuneytið hefur því leitað m.a. eftir afstöðu Umhverfisstofnunar (nú Umhverfis- og orkustofnunar) til umsókna um leyfi og hefur því verið til skoðunar hvort slíkar leyfisveitingar eigi ekki að vera hjá Umhverfis- og orkustofnun og að lagaramminn um þessar leyfisveitingar verði skýrari. 
Hvert er úrlausnarefnið?
Sjá lið 1.
Að hvaða marki duga gildandi lög og reglur ekki til?
Innan utanríkisráðuneytisins hefur verið leitað umsagna vegna umsókna um vísindaleyfi, m.a. til umhverfis-, orku- og loftslagsráðuneytisins, Umhverfis- og orkustofnunar og Hafrannsóknastofnunar vegna sérfræðiþekkingar þeirra í tengslum við umsóknir um leyfi til vísindarannsókna á hafi. Þá hefur ráðuneytið jafnframt leitað til annarra stofnana og ráðuneyta sem fara með viðeigandi málaflokka. Rök eru fyrir því að leyfisveitingar vegna vísindarannsókna sem varða málefnasvið annarra fagráðuneyta og sem berast frá einkaaðilum eigi betur heima á borði viðeigandi fagráðuneytis.

	B. Markmið 

	Stefna hins opinbera á viðkomandi málefnasviði/málaflokki.
Hið opinbera styður almennt þekkingaröflun og rannsóknir á náttúrunni og stjórnvöld gera sér grein fyrir mikilvægi þess að rannsaka möguleika til að beita verkfræðilegum aðgerðum í hafi með því að flýta náttúrulegum ferlum sem draga úr styrk koltvísýrings í andrúmsloftinu. Slíkar aðgerðir hafa verið nefndar loftslagsverkfræðilegar aðgerðir í hafi („marine geoengineering“). Ákvæði um leyfisveitingar eða eftirlit með rannsóknum á loftlagsverkfræðilegum aðgerðum hafa hins vegar ekki verið innleidd í lög um varnir gegn mengun hafs og stranda og hefur Umhverfis- og orkustofnun því ekki lagagrundvöll til að sinna eftirliti eða veita heimild til slíkra rannsókna.


Markmið sem að er stefnt með lagasetningu í ljósi úrlausnarefnis og stefnu stjórnvalda.
Gert er ráð fyrir að frumvarpið kveði á um leyfisveitingar fyrir verkfræðileg rannsóknarverkefni á hafi með hliðsjón af þróun alþjóðareglna á þessu sviði. Samkvæmt lögum nr. 41/1979 um landhelgi aðlægt belti, efnahagslögsögu og landgrunn, sem eru á forræði utanríkisráðuneytis, eru vísindalegar rannsóknir í landhelgi, efnahagslögsögu og landgrunni Íslands háðar samþykki íslenskra stjórnvalda. Í frumvarpinu verður gert ráð fyrir að hluti ábyrgðar á þeirri stjórnsýslu færist til Umhverfis- og orkustofnunar, þ.e. hvað varðar umsóknir um rannsóknarleyfi til einkaaðila vegna umhverfis- og loftslagsrannsókna.

	C. Leiðir

	Ekkert aðhafst - hvaða afleiðingar hefði það?
Ef ekkert er aðhafst mun skorta málsmeðferðarreglur fyrir þessa tegund vísindarannsókna með hliðsjón af þróun alþjóðareglna á þessu sviði. Nauðsynlegt er að fylgja betur eftir þróun á alþjóðavettvangi um þessi mál, fullgilda breytingar á samningum sem Ísland er aðili að, endurskoða lög, setja málsmeðferðarreglur um leyfisveitingar tengdum loftslagsverkfræðilegum rannsóknum og aðgerðum og sjá til þess að aðgangur sé að sérfræðingum sem geta sinnt matsferlinu áður en leyfi eru veitt. Ljóst þykir að verkefni á þessu sviði komi til með að aukast til framtíðar og ákall er eftir því að farið verði í aðgerðir til að takast á við þau verkefni.
Önnur úrræði en lagasetning sem metin hafa verið.
Engin önnur úrræði í boði.
Mögulegar leiðir við lagasetningu.
Að kveðið verði á um leyfisveitingar, aðrar en diplómatískar, í lögum varnir gegn mengun hafs og stranda.

	D. Hvaða leið er áformuð og hvers vegna?

	Stutt lýsing á þeirri leið sem áformuð er og rökstuðningur fyrir henni.
Um hefðbundið stjórnarfrumvarp er að ræða.
Helstu fyrirhuguðu breytingar á gildandi lögum og reglum, hvort heldur bætt er við eða fellt brott.
Að kveða á um leyfisveitingar, aðrar en diplómatískar, í lögum varnir gegn mengun hafs og stranda og samhliða gera breytingar á 9. gr. laga nr. 41/1979 um landhelgi, aðlægt belti, efnahagslögsögu og landgrunn, í samvinnu við utanríkisráðuneyti sem ber ábyrgð á þeim lögum.

	E. Samræmi við stjórnarskrá og þjóðarétt – aðrar grundvallarspurningar

	Koma áformin inn á svið stjórnarskrár og þjóðréttarskuldbindinga? 
Áformin koma inn á svið nokkurra alþjóðasamninga sem varða málefni hafsins.
Varða áformin ákvæði EES-samningsins um ríkisaðstoð, tæknilegar reglur um vöru og fjarþjónustu eða frelsi til að veita þjónustu? 
Nei

Er önnur grundvallarlöggjöf sem taka þarf tillit til? 
Nei


	F. Samráð

	Hverjir eru helstu hagsmunaaðilar? 
Utanríkisráðuneyti og Umhverfis- og orkustofnun
Er skörun við stjórnarmálefni annarra ráðuneyta? 
Utanríkisráðuneytið
Samráð sem þegar hefur farið fram.
Við Utanríkisráðuneytið. Starfshópur UTN var að störfum varðandi málefnið.
Fyrirhugað samráð.
Hefðbundið samráð í samráðsgátt stjórnvalda.

	G. Mat á áhrifum þeirrar leiðar sem áformuð er 

	Niðurstaða frummats á áhrifum, sbr. fylgiskjal.
Ekki er búist við að frumvarpið hafi fjárhagsáhrif fyrir ríkissjóð. Gera má ráð fyrir að þörf sé á gjaldtökuheimild fyrir Umhverfis- og orkustofnun vegna stjórnsýslu í tengslum við leyfisveitingar.

	H. Næstu skref, innleiðing

	Hefur verið gerð verkefnisáætlun fyrir frumvarpssmíðina? 
Já. 
Hvernig verður staðið að innleiðingu löggjafar? Hvað má gera ráð fyrir að þeir sem verða fyrir áhrifum, opinberar stofnanir/hagsmunaaðilar/almenningur, þurfi langan tíma til undirbúnings/aðlögunar?
Gert er ráð fyrir að breytingarnar öðlist þegar gildi en það verður tekið til skoðunar í frumvarpavinnunni hvort aðlögunar sé þörf.
Hvaða forsendur þurfa að vera fyrir hendi til að lagasetning beri árangur? 
Gott samráð við hagsmunaaðila og stofnanir. 
Mælikvarðar á árangur og útkomu.
Liggur ekki fyrir að svo komnu máli.
Hefur verið hugað að því að afla gagna til að meta árangur þegar þar að kemur? 
Liggur ekki fyrir að svo komnu máli.

	I. Annað

	 

	J. Fylgiskjöl

	Mat á áhrifum lagasetningar – Frummat, sbr. eyðublað.
Önnur fylgiskjöl eftir atvikum.

